
ᐅᐣᑌᕑᐃᔪ ᐅᑭᒪᐅᐣ 

ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ
ᐃᐧᑕᒪᑫᐃᐧᐣ ᑲᒪᓯᓇᐦᐃᑲᑌᐠ ᒪᓯᓇᐦᐃᑲᓂᐠ 

ᒪᒪᑕᐊᐧᐱᑯ ᒪᓯᓇᐦᐃᑲᐣ: 10 ᑲᑕᓱᔭᑭᐃᐧᓀᐊᐧᐨ ᒥᓇ ᒐᐸᔑᐡ

ᒥᓀᐧᑕᑲᐧᐣ ᒥᓇ ᐃᐧᒋᐦᐃᐁᐧᒪᑲᐣ ᑲᒣᑕᐊᐧᓄᐊᐧᐠ ᒥᓇ 

ᑯᑕᑭᔭᐣ ᑫᑯᓇᐣ ᑐᑕᒧᐃᐧᓇᐣ. ᔕᑯᐨ ᐁᐡᑲᑦ ᑲᒣᑕᐁᐧᔭᐣ 

ᑲᑭᐅᒋᐃᐧᓴᑭᔑᒧᐣ. ᑭᑭᑫᑕᐣ ᓇᐦ ᒋᑭᐅᒋ ᐃᐧᔕᑭᔑᓇᐣ ᐃᒪ 

ᑭᐃᐧᑎᐱᐠ? 

ᐸᑲᐣ ᐃᓯᓭ 

ᑲᐃᐧᓴᑭᔑᓇᓂᐊᐧᐠ ᐃᐧᐣᑎᐱᐠ ᐊᐱᐨ ᐃᐧᐣ ᑯᑕᐠ ᑭᔭᐃᐧᐠ 

ᐃᐧᓴᑭᔑᓇᐣ. ᑭᐡᐱᐣ ᑭᐳᐣᑲᐣ ᑯᑎᑯᓭᐠ, ᑲᐊᐧᐸᑕᐣ 

ᒋᒥᐢᑯᓭᐠ ᒥᓇ ᒋᐸᑭᓭᐠ. ᐁᑲᐧ ᐃᐧᐣ ᐃᐧᓴᑭᔑᓇᐣ ᑭᐃᐧᐣᑎᐱᐠ, 

ᑲᐃᐧᐣ ᒋᓇᑲᐧᐠ ᐊᐧᑭᒋᑎᑲᓂᐠ, ᐊᓂᐡ ᐱᐣᒋ ᑭᑎᑲᐧᓂᐠ 

ᑲᐃᔑᐃᐧᓴᑭᔑᓇᐣ!

ᐃᐧᐣᑎᐱᐠ ᑲᐃᐧᓴᑭᔑᓇᓂᐊᐧᐠ ᐃᔑᓂᑲᑌ ᐅᑎᑲᐧᓂᐠ 

ᑲᐃᐧᓴᑭᔑᓇᓂᐊᐧᐠ.  ᐊᔭᒥᑐᐣ ᑲᐃᐧᒋᑲᑌᐠ ᐅᑎᑲᐧᓂᐠ 

ᑲᐃᐧᓴᑭᔑᓇᓂᐊᐧᐠ ᒥᓇ ᐊᓂᐣ ᑫᑐᑕᒪᐣ ᑭᐡᐱᐣ ᐃᓀᑕᒪᐣ ᐁᑭᐃᐧᓴᑭᔑᓇᐣ ᑭᑎᑲᐧᓂᐠ. 

ᑭᒋᓀᑲᐧᑕᑲᐧᐣ ᑭᐃᐧᐣᑎᑊ, ᐁᑲᐧ ᑕᐡ ᒥᑐᓂ ᐊᔭᑲᐧᒥᓯᐣ ᐁᑲ ᐃᒪ ᒋᐃᐧᓴᑭᔑᓇᐣ!

ᑫᑯᓀᐣ ᑲᐃᒋᑲᑌᐠ ᐅᑎᑲᐧᓂᐠ 
ᑲᐃᐧᓴᑭᔑᓇᓄᐊᐧᐠ?

ᑲᑭᒋ ᐃᐧᓴᑭᔑᐣ ᑭᑎᑲᐧᓂᐠ ᐊᐱᐣ ᑭᐃᐧᐣᑎᑊ ᑲᐊᐧᑲᐃᐧᓭᐠ ᐱᐣᒋ ᑭᑎᑲᐧᓂᐠ. ᑭᒋᓇᐊᐧᑯᑎᑲᐧᓀᔑᓇᐣ, 

ᑭᑲᐧᔭᐊᐧᐠ ᓇᐣᑕ ᑭᔭᐃᐧᐠ ᑲᑭᐅᒋ ᑭᒋᐃᐧᓴᑭᔑᐣ ᑭᑎᑲᐧᓂᐠ. ᐊᑎᑲ ᑐᑲᐣ ᑲᑭ ᑭᒋᐃᐧᓴᑭᔑᐣ 

ᑭᑎᑲᐧᓂᐠ ᑭᐡᐱᐣ ᑐᐦᐊᐣ ᐱᑕᐦᐅᑯᔭᐣ ᑭᑎᑲᐧᓂᐠ ᓇᐣᑕ ᑭᒋᐸᐣᑭᔑᓇᐣ ᒧᒋᓴᑲᐠ.  

 

ᒪᐊᐧᐨ ᐃᑯ ᑭᒋᐃᐧᓴᑭᔑᓇᓄᐊᐧᐣ ᐅᐁᐧ ᐅᑎᑲᐧᓂᐠ ᑲᐃᐧᓴᑭᔑᓇᓄᐊᐧᐠ. ᒥᔑᐣ ᐊᐃᐧᔭᐠ ᐃᐧᐸᐨ 

ᑭᐁᐧᒥᓄᔭᐊᐧᐠ ᐁᑲᐧ ᒥᓇ ᐊᑎᐟ ᐊᐃᐧᔭᐠ ᑭᓀᐧᐡ ᐅᐣᒋᐊᓂᒥᓭᐊᐧᐠ ᐅᑲᓄᑫᐃᐧᓂᐊᐧᐠ ᓇᐣᑕ ᒥᓇ 

ᑲᐃᓇᒪᐣᒋᐦᐅᐊᐧᐨ.

ᐊᔭᑲᐧᒥᑲᓇᐁᐧᑕᐣ ᑭᐃᐧᐣᑎᑊ: ᓂᔭᑲᓇ 
ᓇᑲᓇᐣ ᐁᑲ ᒋᑭᒋᐃᐧᓴᑭᔑᓇᐣ!

ᓇᓇᑕᐃᐧᑭᑫᑕᐣ ᑭᒋᐃᐧᓴᑭᔑᓄᐃᐧᐣ ᑫᑭᐅᒋ ᐊᔭᑲᐧᒥᓯᔭᐣ. 

• ᐁᑲᐧ ᒥᓇ ᑐᑕᐣ:

• ᓇᓇᑲᒋᑐᐣ ᑭᒣᑕᐁᐧ ᐊᐸᒋᒋᑲᓇᐣ ᑲᐧᔭᐠ 

ᒋᔑᓇᑲᐧᑭᐣ, ᒋᒥᓄᐡᑲᒪᓂᐣ ᒥᓇ ᑲᐧᔭᐠ 

ᒋᑭᑭᐡᑲᒪᓂᐣ. 

• ᐱᒥᓂᔕᐦᐊᐣ ᑲᐃᓇᑯᓂᑲᑌᑭᐣ 

ᑭᒣᑕᐁᐧᐃᐧᐣ ᓇᐣᑕ ᑐᑕᒧᐃᐧᐣ. ᐁᑲᐧ ᒥᓇ 

ᒋᓇᑐᑕᐊᐧᐨ ᐅᒣᑕᐁᐧ ᑭᑭᓄᒪᑫ ᓇᐣᑕ 

ᐅᑭᑭᓄᒪᑫ ᑲᐃᔑ ᐊᐧᐃᐧᑕᒪᐃᐧᐠ, ᑐᑲᐣ 

ᒋᓴᑲᑭᓇᒪᐣ ᒣᑕᐁᐧ ᐊᐸᒋᒋᑲᓇᐣ ᐁᑲ 

ᐊᐃᐧᔭ ᒋᐅᒋ ᐱᓱᔑᐠ. 

 

 

| 

• ᐊᔭᒥᑐᐣ ᒥᓇ ᐊᓂᒧᑕᐣ ᐊᓂᐣ ᑫᑭᐃᔑ 

ᐱᒥᓂᔕᐦᐊᒪᐣ ᐅᐁᐧ ᐃᐧᓴᑭᔑᓄ 

ᐊᔭᑲᐧᒥᓯᐃᐧᐣ ᐱᒥᓂᔕᐦᐃᑫᐃᐧᐣ ᑲᐊᐸᑕᐠ 

ᑭᒣᑕᐁᐧᐃᐧᓂᐠ. 

• ᑭᐡᐱᐣ ᐃᐧᓴᑭᔑᓇᐣ ᒥᓇ ᐁᑲ ᑲᐧᔭᐠ 

ᐃᓇᒪᐣᒋᐦᐅᔭᐣ, ᑫᒋᓇᐨ ᐃᐧᑕᒪᐤ ᑭᓂᑭᐦᐃᐠ, 

ᒣᑕᐁᐧ ᑭᑭᓄᒪᑫ, ᐅᑭᑭᓄᒪᑫ ᒥᓇ ᑯᑕᐠ 

ᑭᒋᐦᐊ ᑲᑌᐸᑫᓂᒪᐨ ᒋᐃᐧᒋᐦᐃᐠ.

ᐊᔭᑲᐧᒥ ᑲᓇᐁᐧᑕᐣ ᑭᐃᐧᐣᑎᑊ:
 ᑭᑫᑕᐣ ᐃᔑᔭᐃᐧᓇᐣ ᒥᓇ 

ᐃᓇᒪᐣᒋᐦᐅᐃᐧᓇᐣ ᑲᑭᒋᐃᐧᓴᑭᔑᓇᓂᐊᐧᐠ!

ᑭᐃᐧᐣᑎᐱᐠ ᐅᐣᒋᐊᓄᑭᒪᑲᐣ ᑲᐃᓀᑕᒪᐣ, ᑲᒥᑫᐧᑕᒪᐣ ᒥᓇ ᑲᐅᒋᐊᐧᑲᐃᐧᔭᐣ.   ᐁᑲᐧ ᑕᐡ, 

ᐃᐧᓴᑭᔑᓇᐣ ᑭᐃᐧᐣᑎᐱᐠ ᒥᔑᓀᐧᐠ ᑫᑯᓇᐣ ᑲᐸᑭᑌᐡᑲᑯᓇᐣ. ᓂᐱᑌᐱᐦᐃᑲᑌᐊᐧᐣ ᒐᐸᔑᐡ 

ᐁᐃᐧᐣᒋᑲᑌᑭᐣ ᐊᑎᐟ ᐃᔑᔭᐃᐧᓇᐣ ᒥᓇ ᐃᓇᒪᐣᒋᐦᐅᐃᐧᓇᐣ ᐊᐱ ᑲᑭᒋᐃᐧᓴᑭᔑᓇᓂᐊᐧᐠ. 

ᐊᔭᑲᐧᒥ ᑲᓇᐁᐧᑕᐣ ᑭᐃᐧᐣᑎᑊ: 
ᑭᑫᑕᐣ ᐃᔑᔭᐃᐧᓇᐣ ᒥᓇ

ᐃᓇᒪᐣᒋᐦᐅᐃᐧᓇᐣ ᑲᑭᒋᐃᐧᓴᑭᔑᓇᓂᐊᐧᐠ!

ᒪᐡᑯᐨ ᐅᐁᐧ ᑲᐃᔑᔭ:

• ᑌᐃᐧᑎᑲᐧᓀ

• ᑭᐊᐧᐡᑫᐧᔭᐸᐣᑕᑦ

• ᑲᐸᐸᑯᑦ ᓇᐣᑕ ᑲᐃᐧᐸᑯᒧᒪᐣᒋᐦᐅ 

• ᐱᑭᓴᐃᐧᓇᑦ

• ᑲᐸᔭᑌᔭᑌᐠ ᓇᐣᑕ ᑫᑯᓇᐣ ᑲᓄᑕᑲᐧᑭᐣ 

ᒋᒪᒋᑐᑕᑯᐣ

• ᑭᒋᐁᐧᑕᐊᐧᑫ  

• ᑲᐃᐧᐣ ᒋᑭᑲᐧᔭᑯᑲᐸᐃᐧᐨ

• ᑭᑕᔦᑯᐢ

•  “ᑲᐃᐧᐣ ᑲᐧᔭᐠ ᒋᐃᓇᒪᐣᒋᐦᐅᐨ”  

ᐅᒧᔑᐦᐅᐃᐧᓂᐠ:

• ᐊᐧᑕᑲᒥᑭᑕᓱ ᓇᐣᑕ ᑭᔑᐊᐧᓱ

• ᐅᐣᒋ ᑭᒋᒪᒉᑕᑦ 

• ᐊᓂᒣᑕᑦ ᓇᐣᑕ ᐊᐧᐊᐧᓀᑕᑦ 

 ᒪᒥᑐᓀᒋᑲᓂᐠ ᐃᔑᔭᓂᒥᓭ:

• ᐁᑲ ᐁᑲᐧᔭᑫᐧᓂᒧᐨ

• ᐁᑲ ᐁᑭᑲᐧᔭᑯᒪᒥᑎᓀᑕᐠ

• ᐅᑕᒥᓂᐦᐃᑯᐣ ᐅᑲᓄᑫᐃᐧᓂᐠ,  

ᑐᑲᐣ ᐊᓂᐣ ᑲᑭᐃᔑᐁᐧᐸᓂᐠ ᐅᑕᓇᐠ ᐁᒪᐧᔦ  

ᑲᑭᔭᓂ ᐃᐧᓴᑭᔑᓇᐣ

ᑲᐃᐧᐣ ᑲᐧᔭᐠ ᑭᑭᓂᐸᓯᐣ:

• ᓇᔑᓀ ᐊᓂ ᓇᓂᐸ 

• ᑲᐃᐧᐣ ᐊᐱᐣ ᑭᓂᐸᓯᐣ 

• ᐁᑲ ᐁᑭᓂᐸᐨ

ᐊᔭᑲᐧᒥ ᑲᓇᐁᐧᑕᐣ ᑭᐃᐧᐣᑎᑊ: 
}ᑭᑫᑕᐣ ᐃᔑᔭᐃᐧᓇᐣ ᒥᓇ 

ᐃᓇᒪᐣᒋᐦᐅᐃᐧᓇᐣ ᑲᑭᒋᐃᐧᓴᑭᔑᓇᓂᐊᐧᐠ!

ᑭᐡᐱᐣ ᑭᐣ, ᑭᑐᑌᑦ, ᑲᐃᐧᒋᒣᑕᐁᐧᒪᐨ ᓇᐣᑕ ᑲᐃᐧᒋᑭᑭᓄᒪᑯᓯᒪᐨ ᐃᔑᔭᐨ ᐯᔑᐠ ᓇᐣᑕ 

ᐊᐊᐧᔑᒣ ᐅᓀᐧᓂᐊᐧᐣ ᐃᓇᒪᐣᒋᐦᐅᐃᐧᓇᐣ, ᐃᐧᐣᑕᒪᐤ ᑭᒋᐦᐊ ᑲᑌᐸᑫᓂᒪᐨ. ᑲᐃᐧᐣ 

ᐸᑭᑎᓇᐣ ᒋᓂᔐᑫ ᓇᑲᓂᑯᔭᐣ ᑭᐡᐱᐣ ᑭᒋᐃᐧᓴᑭᔑᓇᐣ ᑭᑎᑲᐧᓂᐠ.  

ᐊᔭᑲᐧᒥ ᑲᓇᐁᐧᑕᐣ ᑭᐃᐧᐣᑎᑊ: ᑫᑐᑕᒪᐣ 
ᑭᐡᐱᐣ ᐃᓀᑕᒪᐣ ᐁᑭᒋᐃᐧᓴᑭᔑᓇᐣ 

ᑭᑎᑲᐧᓂᐠ.

ᑭᐡᐱᐣ ᐯᔑᐠ ᓇᐣᑕ ᐊᐊᐧᔑᒣ ᑫᑯᓇᐣ ᐃᓇᒪᐣᒋᐦᐅᔭᐣ ᐅᐁᐧ ᑐᑲᐣ: 

1. ᐳᓂᒋᑫᐣ ᑲᒣᑕᐁᐧᔭᐣ.

2. ᐃᐧᑕᒪᐤ ᑭᒋᐦᐊ, ᑐᑲᐣ ᑭᓂᑭᐦᐃᐠ, ᑭᑭᓄᒪᑫ ᓇᐣᑕ ᒣᑕᐁᐧ ᑭᑭᓄᒪᑫ.

3. ᑲᒣᒋᑲᐦᐃᐠ ᒪᐡᑭᑭᐃᐧᓂ ᓇᐣᑕ ᒪᐡᑭᑭᐃᐧᑫᐧ. 

4. ᐊᓀᐧᔑᓂᐣ ᒋᔭᓂ ᒥᓄᔭᔭᐣ.

ᐊᐱ ᑭᑎᑲᐧᓂᐠ ᐃᐧᓴᑭᔑᓇᐣ, ᐊᒥ ᓂᐢᑕᑦ 

ᑫᑐᑕᒪᐣ ᒋᐊᓀᐧᔑᓇᐣ ᒋᔭᓂ ᑭᐁᐧ 

ᒥᓄᔭᔭᐣ. ᐊᒋᓇ ᒋᐳᓂᑐᔭᐣ ᑫᑯᓇᐣ 

ᑭᐡᐱᐣ ᐊᐊᐧᔑᒣ ᒪᒋᑐᑕᑯᔭᐣ, ᑐᑲᐣ 

ᒣᑕᐁᐧᔭᐣ ᒪᒪᑕᐊᐧᐱᑯ ᒣᑕᐁᐧᐁᐃᐧᓇᐣ, 

ᑭᑭᓄᒪᑫᐃᐧ ᐊᓄᑭᐃᐧᐣ, ᐊᐸᒋᑐᔭᐣ 

ᑭᑐᐃᐧᐣ ᓇᐣᑕ ᑲᑕᑯᓂᑲᑌᐠ ᐱᐊᐧᐱᐠ, 

ᑲᒣᑕᐊᐧᓄᐊᐧᐠ ᓇᐣᑕ ᑭᑭᓄᒪᑫᐃᐧᓂᐠ 

ᑲᒪᒪᐃᐧ ᒣᑕᐁᐧᓇᓂᐊᐧᐠ. ᐃᓯᓭᑐᐣ ᑲᐧᔭᐠ 

ᒋᓂᐸᔭᐣ.  

ᐊᐱ ᐊᓂ ᒥᓄᔭᒪᑲᐠ ᑭᐃᐧᐣᑎᑊ, ᐯᑲᐨ ᐊᓂᑭᐁᐧ ᑐᑕᐣ ᑭᑎᔑᒋᑫᐃᐧᓇᐣ ᑭᑭᓄᒪᑯᐃᐧᓂᐠ, 

ᑭᒣᑕᐁᐧᐃᐧᓂᐠ ᒥᓇ ᒪᒪᐃᐧ ᒣᑕᐁᐧᐃᐧᓂᐠ. ᑭᒋᓀᑕᑲᐧᐣ ᐱᓂᐡ ᒋᔭᓂ 

ᑐᑕᒪᐣ ᑲᑭᓇ ᑲᑐᑕᒪᐸᐣ ᑭᑭᓄᒪᑫᐃᐧᓂᐠ ᒥᐦᐃᒪ ᒥᓇ ᑫᑭᔭᓄᒋ 

ᑭᐁᐧᒥᓄᔭᔭᐣ. ᐁᑲᐧ ᓂᐢᑕᑦ, ᑲᐁᐧᑕᐠ ᑫᑯᓇᐣ ᑐᑕᐣ ᑐᑲᐣ ᒋᐊᔭᒥᑐᔭᐣ 

ᒪᓯᓇᐦᐃᑲᓇᐣ ᒥᓇ ᐊᒋᓇ ᒋᐸᐸᒧᓭᔭᐣ. 

ᐁᓂ  ᒥᓄᔭᐨ

ᐊᐱ ᐊᓂᑲᐡᑭᑐᔭᐣ ᒋᑐᑕᒪᐣ ᐁᑲ ᐊᐊᐧᔑᒣ ᓇᐣᑕ ᐃᓇᒪᐣᒋᐦᐅᔭᐣ, ᒥᓇᐊᐧ 

ᐊᐱᐣ ᑯᑕᐠ ᑫᑯᐣ ᐊᓂᑯᒋᑐᐣ ᒋᑐᑕᒪᐣ. ᑭᐡᐱᐣ ᐁᑲ ᓇᐣᑕ ᐃᔑᔭᔭᐣ, 

ᑭᓂᑭᐦᐃᑯᐠ, ᑭᒣᑕᐁᐧ ᑭᑭᓄᒪᑫᐠ ᒥᓇ ᑭᑭᓄᒪᑫᐠ ᑲᐃᐧᒋᐦᐃᑯᐠ ᒋᔭᓂ ᑐᑕᒪᐣ 

ᑯᑕᑭᔭᐣ ᐃᔑᒋᑫᐃᐧᓇᐣ, ᑐᑲᐣ ᐱᒥᐸᑐᐃᐧᐣ, ᒋᐃᐧᒋᒣᑕᐁᐧᒪᑕᐧ ᑭᑐᑌᒪᐠ, 

ᒋᑭᑭᓄᒪᑯᔭᐣ ᒥᓇ ᒋᑲᑫᐧᒋᔭᐣ ᒣᑕᐁᐧᐃᐧᓂᐠ. ᐁᑲᐧ ᐊᐱᐣ ᒋᔭᓂᒣᑕᐁᐧᔭᐣ ᓇᐣᑕ 

ᒋᑕᑭᐧᔭᐣ ᒪᐃᐧᓀᐦᐅᑎᐃᐧᓂᐠ.

ᑭᒪᐡᑭᑭᐃᐧᓂᑦ ᓇᐣᑕ ᒪᐡᑭᑭᐃᐧᑫᐧ ᑲᐃᐧᐣᑕᒪᐠ ᐊᔕ ᐁᒥᓄᔭᔭᐣ ᒋᑭᐁᐧ ᑐᑕᒪᐣ 

ᑭᑎᔑᒋᑫᐃᐧᓇᐣ.

ᑲᓄᑫᒥᐁᐧᐃᐧᐣ

ᐊᔭᑲᐧᒥᓯᔭᐣ ᑲᒣᑕᐁᐧᔭᐣ ᑲᐃᐧᒋᐦᐃᑯᐣ ᐁᑲ ᒋᐅᒋᐃᐧᓴᑭᔑᓇᐣ ᐁᑲᐧ ᑕᐡ ᒋᐅᒋᐱᒥ 

ᑐᑕᒪᓂᐣ ᑫᑯᓇᐣ ᑲᒥᓀᐧᑕᒪᐣ! ᑭᐡᐱᐣ ᐃᓀᑕᒪᐣ ᑭᑎᑲᐧᓂᐠ ᐁᑭᒋᐃᐧᓴᑭᔑᓇᐣ, 

ᑲᓄᑫᐣ ᐅᐁᐧ:

1. ᔐᒪᐠ ᐳᓂᒣᑕᐁᐧᐣ.

2. ᐃᐧᐣᑕᒪᐤ ᐊᐃᐧᔭ ᑲᑭᒋᐦᐊᐃᐧᐨ.

3. ᑲᒣᒋᑲᐦᐃᐠ ᒪᐡᑭᑭᐃᐧᓂ ᓇᐣᑕ ᒪᐡᑭᑭᐃᐧᑫᐧ.

4. ᐊᓀᐧᔑᓂᐣ ᒋᔭᓂ ᒥᓄᔭᔭᐣ.



ᕑᐅᐊᐧᐣ ᐢᑎᕑᐃᐣᑯᕑ

ᐅᐁᐧ ᒪᒪᑕᐊᐧᐱᑯ ᒪᓯᓇᐦᐃᑲᐣ ᑭᐅᑎᓂᑲᑌ Rowan’s Law ᐅᑎᑲᐧᓂᐠ 
ᑲᐃᐧᓴᑭᔑᓇᓂᐊᐧᐠ ᐃᐧᑕᒪᑫᐃᐧ ᒪᓯᓇᐦᐃᑲᓇᐣ ᑲᑭᐅᔑᒋᑲᑌᑭᐣ.  Rowan’s Law 
ᑭᐃᔑᓂᑲᑌ ᐊᐁᐧ ᕑᐅᐊᐧᐣ ᐢᑎᕑᐃᐣᑯᕑ, ᐦᐊᔾ ᑯᓫ ᑲᑭᑕᔑ ᑭᑭᓄᒪᑯᓯᐨ ᐅᑐᐦᐁ 
ᑭᐅᐣᒋ ᐊᑐᐊᐧ. ᐯᔑᑲᐧ ᐁᑲᑭᔑᑲᓂᐠ, ᒣᑲᐧᐨ ᐁᒣᑕᐁᐧᐸᐣ ᑐᐦᐁᐃᐧᓂᐠ, ᕑᐅᐊᐧᐣ 
ᐅᑎᑲᐧᓂᐠ ᑭᐃᐧᓴᑭᔑᐣ. ᐊᑎᐟ ᐊᐃᐧᔭᐠ ᑲᐃᐧᓴᑭᔑᓄᐊᐧᐨ ᐅᑎᑲᐧᓂᐠ ᐊᓂᒥᓄᔭᐊᐧᐠ 
ᑲᐊᓀᐧᔑᓄᐊᐧᐨ ᒋᔭᓂᑭᑫᐊᐧᐨ. ᔕᑯᐨ ᕑᐅᐊᐧᐣ ᑲᐃᐧᐣ ᒋᑭᐅᒋ ᑭᑫᑕᐠ ᐅᐃᐧᐣᑎᐱᐠ 
ᐁᑭᐃᔑ ᐃᐧᓴᑭᔑᐠ ᒥᓇ ᒋᑭᐳᓂᒣᑕᐁᐧᐸᐣ ᐱᓇᒪ ᒋᑭᑫᐨ. ᐅᓂᑭᐦᐃᑯᐣ, ᐅᑭᑭᓄᒪᑫᐣ 
ᒥᓇ ᐅᒣᑕᐁᐧ ᑭᑭᓄᒪᑫᐣ ᑲᐃᐧᐣ ᑫᐃᐧᓇᐊᐧ ᒋᐅᒋ ᑭᑫᑕᒧᐊᐧᐨ. ᒥᑕᐡ ᐊᐁᐧ ᕑᐅᐊᐧᐣ 
ᑲᐃᔑ ᐱᒥᒣᑕᐁᐧᐨ. ᐱᓂᐡ ᓂᔕᐧ ᑭᔭᓂ ᐃᐧᓴᑭᔑᐣ. ᕑᐅᐊᐧᐣ ᐅᐃᐧᐣᑎᐱᐠ ᒪᐊᐧᐨ 
ᑭᑭᒋᐃᐧᓴᑭᔑᐣ ᑲᐃᐧᐣ ᐊᐱᐣ ᒋᐅᒋᑭᐁᐧᒥᓄᔭᐨ. 

ᐅᐁᐧ ᐃᐧᑕᒪᑫᐃᐧᐣ ᑲᐃᐧᓂᐣ ᐃᓇᐧᑌᓯᐣ ᐅᒪ ᒋᐅᒋ ᐃᐧᐣᒋᑲᑌᐠ ᐊᓂᐣ ᒪᔭᑦ 
ᑲᐃᓇᐱᓀᔭᐣ. ᐊᐊᐧᔑᒣ ᐃᐧᑭᑫᑕᒪᐣ ᐅᑎᑲᐧᓂᐠ ᑲᐃᐧᓴᑭᔑᓇᓂᐊᐧᐠ ᑲᓄᐡ 
ᒪᐡᑭᑭᐃᐧᓂ ᓇᐣᑕ ᒪᐡᑭᑭᐃᐧᑫᐧ. 

